
				এই পাতাটির মুদ্রণ সংশোধন করা প্রয়োজন। 
সাকার ও নিরাকার তত্ত্ব সম্বন্ধে কাঙ্গাল হরিনাথ যে সমস্ত কথা বলিয়াছেন, তাহা আগাগোড়া বলিতে গেলে প্ৰস্তাব সুদীর্ঘ হইয়া BDS DD DBDD DBBB D BDD DBB DBBDD BB BBDS বার চেষ্টা করিয়াছি। কাঙ্গাল ভগবানের কথা বলিতে আরম্ভ করিয়া আত্ম ও সাধনতত্ত্বের কথাই বেশী করিয়া বলিয়াছেন। আমাদের মনে হয় আত্ম ও সাধনতত্ত্বই ব্ৰহ্মাণ্ডবেদের প্রধান তত্ত্ব।
কিন্তু সাধনার কথা মনে হইলেই আমার একটা গান মনে হয়। এ গানটী কাঙ্গালের রচিত নহে, কিন্তু কাঙ্গালেরই একজনের রচিত। তিনি ৬/ পণ্ডিত শিবচন্দ্ৰ বিদ্যাৰ্ণব। আমি শিবচন্দ্রের সেই গানটী এই স্থানে উদ্ধৃত করিয়া দিলাম। গানটি এই—
বল মা, কিসে হয় সাধনা। তোমার তন্ত্র মন্ত্র যন্ত্র যত, অন্তৰ্যাগের উদ্দীপনা। ১। প্ৰাণে প্ৰাণে জাগলে তুমি, প্ৰাণ যে তখন আর মানে না ;
তখন মায়ের কোলে নাচে ছেলে, মায়ে পোয়ে এক ভাবনা। ২। কোথায় থাকে ভূতশুদ্ধি, ষট চক্ৰভেদ ধ্যান ধারণা;
তখন তুমিই বল ওরে ও ভূত। ভূতের শুদ্ধি আর করিস না। ৩। কোন চক্ৰ ছাড়িয়া তোমার, কোন চক্ৰে উঠাব গো মা ; তুমি সকল চক্রের চক্ৰেশ্বরী, ষট চক্ৰ ভেদ আর ঘটে না। ৪ । দু এক দণ্ডের ধ্যান ধারণায়, মন বলে হায় কি যন্ত্রণা ;
আমি, মার ছেলে মার কাছে থাকবে, তাতেও আবার আনাগোনা। ৫। আমার, সন্ধ্যা পূজা পুরশ্চরণ হ’য়েও বুঝি হ’লো না মা ; তুমি, কিছু করতে দেও না, তবু না করলেও তা বিড়ম্বন।

